
INFORMACIÓN PROBAS DE ACCESO A GRAO ELEMENTAL E 

GRAO PROFESIONAL 

 

Probas de acceso a 1º de Grao Profesional 

  

Proba de Linguaxe Musical (30%) 

  

Estas probas abranguerán os contidos comprendidos nos distintos apartados das 

programacións dos catro cursos de Grao Elemental.   

  

Contidos:   

• Ditado rítmico-melódico: a unha voz en compás regular dunha extensión de 8 

a 16 compases, ata dúas alteracións na armadura, podendo aparecer algunha 

accidental, figuración rítmica ata a semicorchea, grupos de valoración especial 

regulares.   

• Lectura rítmica: en claves de Sol e Fa en 4ª en compás regular.   

• Entoación: Repentización dun exercicio en clave de Sol, con acompañamento 

pianístico que apoie pero que non dobre a melodía.   

• Teoría: Abranguerá un exercicio escrito de 10 preguntas Os exercicios de Teoría 

e Ditado, realizaranse nunha única sesión e terán a duración máxima de unha 

hora e media.  

  
Para os exercicios de repentización rítmica e entoación, o alumno disporá de 10 minutos 

en total para preparar en clausura ámbolos dous exercicios.   

  

Criterios de avaliación e cualificación   

1) Capacidade para executar os cambios de compás tendo en conta as 

equivalencias indicadas.   

2) Destreza, control e fluidez na lectura rítmica.   

3) Unha boa emisión de voz así como unha correcta entoación e afinación.   

4) Capacidade para reproducir por escrito un ditado melódico – rítmico.   

5) Asimilación correcta dos contidos correspondentes ao área teórico-práctica.   

  
Cualificarase mediante escala numérica de 1 a 10 ata un decimal. Consideraranse 

positivas as cualificacións iguais o superiores a 5 e negativas as inferiores a 5.   

A cualificación obterase a partir da seguinte ponderación:  

• Lectura rítmica: 40 %   

• Entoación: 25 %   

• Ditado: 10 %   

• Teoría: 25 %  

 

Proba de instrumento (70%) 

 

• Os/as aspirantes deberán interpretar tres obras completas de diferentes estilos, 

unha delas pode ser un estudo. No caso de que unha obra teña varios 

movementos, deberanse interpretar todos. 

• É obrigatorio a interpretación dunha das obras de memoria. 

• Os/as aspirantes presentaranse ás probas coas partituras e ademáis achegarán 

dous xogos de fotocopias para o tribunal. 

• O/as aspirantes deberán presentar no momento do exame o DNI ou documento 

acreditativo. 

• A nota final será a suma das dúas probas: exame de especialidade (70%) e 

exame de linguaxe musical (30%). En ningún caso se superará a proba se non 

se acada o aprobado en cada unha delas. 

 

 

Probas de acceso a outros cursos GE / GP 

 

• O alumnado deberá examinarse das materias do curso inmediatamente anterior, 

polo que deberá informarse consultando as programación do centro. 

• O desenvolvemento das devanditas probas e a organización destas darase a 

coñecer coa antelación suficiente e será establecido polo órgano de 

coordinación docente que corresponda. 

Probas de Aptitude a 1º de Grao Elemental 

 

Contidos:   

• 1º exercicio (2 puntos): Este exercicio ten como obxectivo avaliar as aptitudes 

auditivo-melódicas do/a aspirante. O exercicio consiste na escoita de 4 intervalos 

que o profesor tocará no piano unha soa vez e que o aspirante deberá distinguir 

a dirección dos mesmos (sube, baixa ou igual).   

• 2º exercicio (1 punto): Este exercicio ten como obxectivo avaliar a capacidade 

do aspirante para percibir e exteriorizar o ritmo e o pulso. O exercicio consiste 

na escoita de 2 melodías nas que o aspirante terá que acompañar con 

movemento (desfilando e con palmas) ao ritmo da melodía.   

• 3º exercicio (1 punto): Este exercicio ten como obxectivo avaliar as aptitudes 

rítmicas do/a aspirante. O exercicio consiste na escoita de 2 ritmos que o 

profesorado realizará dúas veces coas palmas e que despois o aspirante deberá 

repetir.   

• 4º exercicio (2 puntos):  Este exercicio ten como obxectivo avaliar as aptitudes 

rítmicas e psicomotrices do/a aspirante. O exercicio consiste na escoita de 2 

ritmos que o profesorado realizará dúas veces con percusión corporal e que 

despois o aspirante deberá repetir.   

• 5º exercicio (1 puntos): Este exercicio ten como obxectivo avaliar as aptitudes 

auditivo-rítmico-melódicas do/a aspirante. O exercicio consiste na escoita de 2 

pares de secuencias rítmicas e de 2 pares de secuencias melódicas que o 

profesor reproducirá unha soa vez e nas que o aspirante deberá distinguir se son 

iguais ou diferentes.   

• 6º exercicio (2 puntos):  Este exercicio ten como obxectivo avaliar as aptitudes 

melódicas do/a aspirante. O exercicio consiste na escoita de 4 pequenos 

fragmentos melódicos que o profesorado entoará dúas veces coa sílaba "NA" e 

que despois o aspirante deberá repetir.   

• 7º exercicio (1 punto): Este exercicio ten por obxectivo comprobar o grao de 

musicalidade do aspirante ao interpretar unha canción libremente escollida por 

el/ela. No caso de que a canción escollida non permita a súa valoración se lle 

pedirá que cante unha canción popular, infantil ou tradicional que o aspirante 

coñeza.   

Criterio de avaliación 

1) Diferenciar entre dous intervalos se soben, baixan ou son iguais. Este criterio 

pretende comprobar o grao de memoria e a capacidade do neno/a para 

discriminar auditivamente as posibles diferenzas entre dous fragmentos 

melódicos escoitados.   

2) Acompañar con movemento dúas melodías sinxelas. Este criterio pretende 

comprobar a capacidade do alumnado para percibir e exteriorizar o ritmo e o 

pulso dunha melodía básica.   

3) Imitar ritmos con palmas ou con percusión corporal. Este criterio pretende 

comprobar o grao de memoria e a capacidade de reproducir con fidelidade a 

mensaxe recibida na súa realización motriz.   

4) Diferenciar entre dous fragmentos rítmicos e melódicos, se son iguais ou 

diferentes. Este criterio pretende comprobar o grao de memoria e a capacidade 

do neno/a para discriminar auditivamente as posibles diferenzas entre dous 

fragmentos rítmico-melódicos escoitados.   

5) Imitar breves estruturas melódicas coa voz. Este criterio pretende comprobar o 

grao de memoria e capacidade de reproducir con fidelidade a mensaxe recibida 

no seu aspecto sonoro.   

6) Entoar unha melodía ou canción escollida polo neno/a. Este criterio ten por 

obxecto comprobar o grao de musicalidade do aspirante ao interpretar unha 

canción libremente escollida por el/ela. 

 

mailto:cmus.profesional.carballino@edu.xunta.gal

